
Араб талат къоялъ рай-
оналъул бетIер Шамил ГIу­
маровас тIобитIараб учрежде-
ниябазулгун  организациябазул 
ва росдал нухмалъулезул  дан-
делъиялда рорхана газалъухъ 
гIарац  кьеялда сверухъ райо-
налда  бугеб ахIвал-хIалалъул 

ва цогидалги суалал.
Газпромалъул Болъихъ бу-

геб эгсалъул  нухмалъулев Гъа-
ирбег АхIмадовас баян  гьабуна   
тIабигIияб газалдаса гIадамаз 
пайда босиялъул ва гьелъухъ 
гIарац кьеялъул рахъалъ  райо-
налда бугеб ахIвал-хIал. Гьесул 
рагIабазда рекъон жакъа къо-
ялде газалдаса пайда босулел 
абонентазул налъи  районалда 
бахун буго лъебералда щуго 

миллион гъурщиде. Гьеб кко-
ла  гIадамазул ва  нижер хъу-
лухъалъул  хIалтIухъабазул 
гIадлу гьечIолъиялъул хIасил. 
Гьединаб ахIвал-хIал хадуб-
ккун  букIине бегьуларин,   гьеб  
иш жидеца рукIалиде ккеза-
бизе кколин,  гьелда сверухъ 

бичIчIунгутIи батани, жидехъе 
рачIинеги  ккелин, гурони, тIад 
налъигун газалдаса пайда боси-
зе данде ккезе  гьечIин лъазабу-
на  гьес.

ЦIакъго квеш унеб буго 
районалда гIадамазул рукъза-
бахъе  мина бараб ракьул участ-
каялде щвезегIан  чIобого газ 
бачиналъул суалги. Гьеб кинаб-
го ккола росдал нухмалъуле-
зул  халкъгун гьабулеб хIалтIи 

гIодобегIанаб букIиналъул 
хIасил. 

Газалдаса пайда босизе 
кколин законалъул  тIалабазда 
рекъон, ругел  бигьалъаби-
ги  хIисабалде  росун, гурони, 
хIасилал  квешал ккезе бегьу-
лин абуна районалъул бетIер 
Шамил ГIумаровас. Гьединго 
районалъул нухмалъулес  то-
хаблъун рикIкIана росабалъ до-
газификация абураб программа-
ялда рекъон  гьабулеб хIалтIи, 
гьелде росабазул нухмалъуле-
зул пикруги  буссинабуна.

ТIолгороссиялъул пача-
лихъиял учреждениябазул  
профсоюзалъул Дагъистан рес­
публикаялъул комитеталъул 
юрист Рустам ХIасановас би-
цана профсоюзалъул хIалтIул 
ва районалда пачалихъиял 
хIалтIухъабазул  профсоюзалъул 
гIуцIиялъул нухмалъулев вищи-
зе ккеялъул. Киналго разилъун 
пачалихъиял учреждениябазул 
хIалтIухъабазул профсоюзалъул 
районалъул  комитеталъул нух-
малъулевлъун  вищана Шагьру-
рамазан  Махаев. 

Гьединго данделъиялда 
гIенеккана ФИАС программа-
ялъул базаялда кIвар бугел хи-
са-басиял гьаризе ккеялъул ва 
цогидалги суалал.

Баркула дуда гьаюраб къо.  
Мун ккола нижер  кьурда би-

жараб тIегь, ниж чIухIарал руго 

дудаса ва дур шигIрабаздаса. 
ГIумрудул 60 сон ккола 

шигIрабазе кIиабилеб хIухьел 
кьолеб,  пикру камиллъулеб 
заман. Дурго нухдасан дуня-
лалдегун халкъалде рокьи-
ги бикьулаго, цIалдолезул 
рекIелъе нухги бахъулаго, цее-
хун ине къуват кьеги дуе, калам 
пасихIлъаги, пикру цIубаги, 
къалам бегIерлъаги.

РакI-ракIалъ гьарула дуе 
щулияб сахлъи, талихIаб ва ро-
халилаб гIумру, рекIее хинлъи, 
хIалтIулъ лъикIал хIасилал, 
хъизан-лъималазул, гIага-божа­
разул, гьудул-гьалмагъзабазул 
рокьуцагун хинлъиялъ сверун 
ккураб халатаб гIумру.

ЦIумадисезул
           гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 
 Барки Райадминистрациялда

Жакъа МахIачхъалаялда, магIарулазул музыкалиябгун драмаялъул  театралда,   къаси сагIат анкьгоялда тIобитIизе буго 
  Дагъистаналъул халкъияй шагIир Сабигат МухIамадовалъул юбилей кIодо гьабиялъул тадбир.

Юбилейгун!

 Лъималазе  риидалил хIухьбахъи
Агъвали гимназиялда цебе рагьун буго лъи-

малазе  хIухьбахъиялъул  ва сахлъи цIуниялъул 
къадисеб лагерь. 

Июналдаса нахъе хIухьбахъиялда руго анлъ-
го сонидаса 15 сониде рахарал лъимал, гьезие 
хъулухъ   гьабулеб буго гимназиялъул  учитель-
забаз.  

Лъималазул ракIгъеялъе ва цебетIеялъе 
гIуцIун буго киналго рахъал жанире рачараб 
программа. Гьезул къо байбихьула зарядка гьа-

биялдасан, кванан хадур къа­
лъул заман щвезегIан тIоритIула  
батIи-батIиял хIаял, торгIо, шаш-
каби ва шахматал хIай. 

Къо гьоркьоб тун камуларо 
лъималгун дандчIвазе рачIунел 
гьалбалги. Дагьав цеве лъимала-
зе сайгъаталгун гьениве щвана 
Пачалихъияб Думаялъул депута-
тасул кумекчи АсхIабгIали Хар-
хачаев. 

Лъарахъ чвердолаго ва цIа 
ккараб мехалъ цIунизе кколел 
тIалабазул бицараб данделъи 
тIобитIана гьениб  цIа ккеялда-
са цIуниялъул  районалда  бугеб  
часталъул инструктор МухIамад 
МухIамадовас. 

Лагералда лъималазе хIухь­
бахъиялъе  лъикIал шартIал 
гIуцIун руго, буго гьениб санита-

риял  тIалабал цIуниялда хадуб халкквейги.                                                           
      
                                 Зульфия Сажидова

Газалъухъ гIарац кьезе ккела
ХIурматияй Сабигат ГIусмановна!

                                Шамил  ГIумаров, районалъул бетIер                             

Баркула, Сабигат, дуда юбилей,
ГIумру халатаб кьун, йохизаеги.
Рохьоб чанил гIадаб чорхой сахлъи кьун,
ХутIаги ракьалда  даималъ нижей.

МугIрузул цIар кьураб ЦIумада район,
Цоги цIва гвангъана дур ВатIаналда.
Фазуца Дагъистан хIайран гьабуна,
Дуца ирс босана, гьелъул нухги ккун.

Дуца адабияталъе бекьараб хуриб,
Харда тIугьдухъ гIадин, гIалам бохана.
Дур тIахьалги цIалун, пагьмуги цIикIкIун,
Чанги шаг1ирзаби дур нухккун ана.

Устарас ракI чурун, яцIцIалъарай мун,
Щулияб иман  кьун, щула гьаеги.
ГIумрудул дур сонал сверананиги,
Сахлъи щулияб кьун, чIаго хутIаги.

Дур лъабкъоябго сон гIумрудул анин
Инсан божуларо, гIолохъан йиго.
ГIанчIаб дур гIамалгун гьайбатаб хьвади,
Кидаго ракIазулъ цIунун хутIаги.

ГIумру анин абун мун  пашманлъуге,
Гьеб бугин гIумрудул цIубараб заман.
ГIакълу щулалъулеб, лъай дандбуссунеб,
ЛъикIаб рахъ цIикIкIине гIакълу барщараб.

                                                                 
                                                               ХIабиб Давудов

Баркула гьаюраб къо



Гьал ахириял соназ дун унтун чорхол 
сахлъи гьечIолъиялъ  гIемер вегизе ккана 
батIи-батIиял   больницабазда. Вегана  Рос­
товалдаги, МахIачхъалаялдаги, нилъер райо-
налъул больницаялдаги. Дагьав цеве,  квеш-
го унтун,  иргадулаб нухалъги вегизе ккана 
дун нилъерго райбольницаялда. Чорхое ма-
дарги ккун, рокъове щварав дир пикру ккана      
райбольницаялъул хIалтIухъабазе баркала 

кьун  гьитIинабго макъала хъвазе.  
 Дун вегизе ккечIеб отделение гьечIо гьаб 

нилъер больницаялда цо-кIиго хутIизегIан. 
Дида  киданиги бихьичIо я тохтурзабаз 
букIа, я хIалтIухъабаз унтарасухъа гIарац 
босулеб яги гьеб гьарулеб. Цо дагьабгIаги    
регизаризе кватIани, унтараз  яги  гьелги 
рачун рачIараз байбихьула  чIирхъи-хъуй. 
Гьединаб  бакIалда букIине ккола сабру,  
больницаялъул хIалтIухъабиги маххул гу-
релъул, гьелги гIадамаллъидал. Сабру цебе, 
ццин  нахъеян буго умумузул аби.

 Унтараздаги сахаздаги гьоркьоб букIине 
ккола берцинаб калам. Бицулеб рагIула 
нилъер  тохтурзаби лъавукъал ругин, гьезда 
медицина лъалеб гьечIин. Гьезул лъаялъул  
роцен борцула республикаялъул лъикIал тох-
турзабаз аттестацияги гьабун, кьола  катего-
риябиги шапакъаталги, ритIула  лъай бор-
хизе курсазде  МахIачхъалаялде ва цогидал 
шагьаразде.

Батиларо нилъер больницаялда цIиял рак-
карал аппаратурабиги тIагIелалги, рукIине 
ратила гьелги. Щвела нилъехъеги ирга, хьва-
дизе ккеларо  нилъ МахIачхъалаялдеги  цо-
гидал шагьараздеги, черхалъул халги гьабун, 
унти чIезабизе 

Нилъер кIудияв гIакъил ХIамзатил Расу-
лица абун буго: «Сберкнижкаялда лъечIого 
гIарац сахлъиялъул книжкаги рагьун,  гьениб 
лъезе кколеб букIун бугин». Дунялалдаго      
тIибитIараб  ковид унти байбихьараб мехалъ 
нилъер  районалдаги рагьана гьелда данде 
къеркьолел хасал багIарал зонаби (отделени-
ял). Дунги ккана гьенив вегизе. Жидерго сах-
лъиялъе хIинкъи бугониги, гьенире жанире 
ун, унтаразе хъулухъ гьабизе  больницаялъул 
хIалтIухъабаз кIудияб таваккал бихьизабуна. 
Лъалеб букIахъе, гьеб заманаялъ   къадарал-
де  щвана гьенир нилъер гIадамалги (муна-

гьал чураги гьезул), амма нилъер больни-
цаялда, сверухъ ругел районазде дандеккун, 
рецц БетIергьанасе, хваразул къадар дагьаб 
ккана.

Гьеб заманалда дунгун цадахъ вегун 
вукIана захIматалъул ветеран Гьадириса 
Идрисов МухIамад. Терапиялъул отделени-
ялъул  медсестра ХIайбулаева Узлипатица, 
МухIамадил  пашманлъи бихьидал, кьур-

дул   кечIги биччан,  жийгун кьурдизе вахъ-
инавуна. Гьединанги жигар бахъулеб букIана  
больницаялъул хIалтIухъабаз унтаразул ракI 
гъезабизе, унтул пикрабаздаса гьел рикIкIад 
гьаризе.  Гьеб видеоролик  социалиял гьиназ-
да тIибитIун букIана цIумадисез коронави-
рус  кьурдудалъун сах гьабулинги абун. 

ГьабсагIаталъ больницаялда хIалтIулев 
вуго кIикъоялда  ичIго  тохтур, нусиялда 
кIикъоялда анцIила  анлъго хасаб гьоркьо­
хъеб лъай бугев медицинаялъул хIалтIухъан. 
Гьезул лъабкъоялда лъабгоясул буго тIа­
дегIанаб категория, анцIила кIигоясул-
тIоцебесеб, анкьгоясул кIиабилеб. Больни-
цаялда моцIида жаниб  лъабго-ункъо нухалъ 
тIобитIулеб буго субботник, отделениязда 
гьоркьоб гIуцIун буго «ЛъикIаб отделение»  
абураб къец. РацIцIа-ракъалъиялъул рахъалъ 
бер кколеб къагIида буго больницаялда, гьа-
бун буго капиталияб ремонт. Къойидаса-
къойиде  лъикIлъулеб  буго гьениб унтаразе 
гьабулеб хъулухъ ва   гьездехун бугеб берба-
лагьи.

Ахираб  заманалда кIицIул  ккана дун 
реанимациялъул отделениялде.  Тамашаго 
гIодобе  биччараб  коллектив буго гьенибги. 
Гьелъул нухмалъулев  АхIяд АхIмадов  вуго  
кутакалда жигарав,  унтаразул ракI бохизабу-
лев,  хIеренаб, недегьаб каламалъул тохтур,  
гьединалго руго гьевгун цадахъ хIалтIулелги. 
Бокьун  буго гьесие ва  гьесул отделениялъул 
хIалтIухъабазе, цIарал ккун рехсечIониги,  
ракI-ракIалъулаб баркала загьир гьабизе. 

Сахлъи  кьун, рохун таги нуж,  хъахIал 
халгIатал ретIарал  сахлъиялъул хъаравулза-
би!

         
 ГIабдула  МухIамадов,  Хуштада росу

Сахлъиялъул хъаравулзаби
Каждый гражданин  нашей страны  может пройти  диспансери-

зацию, причем, сделать  это  бесплатно за счет государства, которое 
берет  на себя  все расходы. Профилактическую диспансеризацию  
необходимо проходить не реже одного раза  в год, что поможет вы-
явлению различных проблем со здоровьем  и их своевременному 
лечению. Развитие всех неинфекционных заболеваний происходит 
постепенно и обусловлено определенными факторами риска. Фак-
торы риска - это условия, при которых вероятность наступления 
болезни становится выше. Выявить эти факторы проще и дешевле, 
чем впоследствии диагностировать и вылечить уже развившееся 
заболевание - они могут быть обнаружены задолго до того, как по-
явятся первые признаки недуга.

Регулярная диспансеризация позволяет выявить факторы рис­
ка сердечно-сосудистых, онкологических заболеваний, сахарного 
диабета - наиболее распространенных причин инвалидности и пре-
ждевременной смерти населения. К факторам риска этих болезней 
относятся повышенное артериальное давление, повышенный уро-
вень холестерина, курение, нерациональное питание, ожирение, 
чрезмерное потребление алкоголя, низкая физическая активность. 
Кроме того, раннее выявление заболеваний позволит гораздо бы-
стрее и эффективнее провести лечение и в большинстве случаев 
достигнуть полного выздоровления.

Чем диспансеризация отличается от профилактического ос­
мотра?

Профилактический осмотр - сокращенная программа меди-
цинского осмотра, который гражданин может пройти раз в два 
года. В год, когда проходит диспансеризация, профилактический 
осмотр не проводится. Для прохождения профилактического ос-
мотра надо обратиться в кабинет медицинской профилактики того 
учреждения, к которому прикреплен гражданин.

Цели и задачи диспансеризации:
I) Раннее выявления хронических неинфекционных заболева-

ний и основных факторов риска их развития.
2) Определение группы состояния здоровья застрахованных 

граждан и группы диспансерного наблюдения лиц с выявленными 
заболеваниями, а также необходимых профилактических, лечеб-
ных, реабилитационных и оздоровительных мероприятий в соот-
ветствии с группой здоровья.

3) Проведение краткого или углублённого профилактического 
консультирования граждан с выявленными заболеваниями и (или) 
факторами риска их развития.

4) Определения группы диспансерного наблюдения граждан, 
с выявленными заболеваниями (состояниями), а также здоровых 
граждан, имеющих высокий и очень высокий суммарный сердечно 
-сосудистый риск.

Регулярная диспансеризация и профилактические медицин-
ские осмотры являются важнейшими массовыми и высокоэффек-
тивными медицинскими технологиями сбережения здоровья и 
снижения преждевременной смертности населения. 

            
                  М. Саидов,  главный специалист-эксперт (врач) 
                                       Ботлихского филиала ТФОМС РД            

Диспансеризация - залог 
здоровья  и долголетия 

Налогоплательщики могут получать информацию о выпол-
нении налоговых обязательств по электронной почте или в смс-
сообщениях. Для этого достаточно направить согласие на инфор-
мирование о наличии задолженности по форме, утвержденной 
приказом ФНС России от 06.07.2020 № ЕД-7-8/423@. Согласие 
можно подать из Личного кабинета налогоплательщика, принести 
в налоговую инспекцию на бумажном носителе лично, через пред-
ставителя, направить по почте заказным письмом или передать в 
электронной форме по телекоммуникационным каналам связи.

Такой формат информирования позволяет налогоплательщику 
своевременно отслеживать текущее состояние расчетов по уплате 
обязательных платежей и не допускать начисления пеней. Преиму-
ществом смс- и e-mail-информирования также является актуаль-
ность сведений, сервис представляет достоверные данные на те-
кущую дату.

Рассылка сообщений о задолженности осуществляется не 
чаще раза в квартал. Налогоплательщик может в любой момент от-
казаться от дальнейшего информирования, направив заявление об 
отказе. Вся полезная информация по реализации механизма опове-
щения о задолженности, а также способов ее погашения собрана 
на специализированной странице сайта ФНС России «Информи-
рование о задолженности» (nalog.gov.ru/info_dolg/). 

                                                               
                                                                Жанат Асадулаева 

 Налоговая служба

У налогоплательщиков есть возможность 
получать актуальную информацию 

об уплате налогов по электронной почте 
или в смс-сообщении

ГIалица кIиабилей чIужу ячиндал, ХIалиматил ракI бека-
на. ХIурул горо гьоркьобе ккеларедухъ цIунулеб букIараб 
хъизан биххизе гурилан хIинкъун йикIана гьей. ХIалимат 
росдал гIадамазда лъалаан цIакъ ритIухълъи бокьулей гIадан 
хIисабалда. КигIан захIматаб хIалалде кканиги, битIараб 
гурони рагIи гьелъул кIалдисан бачIунароан. Киналъул-
го жавабчилъиги жинде тIаде босулаан гьелъ. ХIалиматица 
хIаракат бахъулаан диналъ малъухъе хьвадизе. Гьелда 
кIолароан исламалъул къануназдаса къватIие йорчIизе. 

КIиабилей чIужу ячине исламалъ росасе ихтияр кьун бу-
геблъи лъалаан гьелда. Амма, пикру гьабидал, рекIел хIал 
хисичIогоги хутIулароан гьей: росулъ хьвадулел рукIарал 
харбал ХIалиматихъеги щолаан. Бищунго гIемер гьалъие би-
цунаан, дур ГIалихъ рокьи ккун рагIулин Гавхар абун. Гьелъ-
ги, хIал лъазе течIого, жаваб гьабулаан, гьедин гIолохъанал 
ясазеги вокьулев вукIинчIевани, ГIали диеги вокьизе 
вукIинчIин.

Гьединаб хабар щванщинахъе, матIуялъуе ялагьизе лъугьу-
наан гьей. ХIалимат йикIана гвангъарай, йорхатай, берцинай, 
лъимал гьарунагIан хIеренлъарай гIадан. Гьелъул гьурмада 
рукIкIалаби рещтIараб бакIги букIинчIо. ГIамал берцинлъи-
ялъ, къватIисанги жанисанги гвангъарай гIaдан йигилан абу-
лаан гIадамазги гьелда. 

Ахираб заманалда ГIалил пашманлъиги гIенеккун чIейги, 
росас жиндехунго ургъел бикьулеб гьечIолъиги рекIелъ 
къан букIана ХIалиматида. Гьалда лъаларедухъин угьун 
биччаниги, гьесул хIухьлал хIал хисиялъ, ХIалиматил ракI 
багъаризабичIого толароан. Бадиса канлъи унеб хIал лъугьу-
наан гьесул сихIкъотIараб къварилъи хIехьеялъ ХIалиматил. 

ГIoдop хъвалел жиндирго гъалал ракIарулаго росасда 
аскIоегIанги ячIун, цо къоялъ гьелъ абуна: - Дирго канлъи 
дагьлъулеб бугин ккола. ГIали вуцIцIухIун чIана. Гьалда 
бичIчIана гьесие калам халат гьабизе бокьун гьечIеблъи.. 

-ГIали, дихъа бажарулеб гьечIо щибго лъугьунеб гьечIеб 
ххвел гьабун чIезе. Пашманго угьулеб дур хIухьелги, ду-
нялго тIaдe бегараб гIадинаб дур гIодовчIейги, дир рекIее 
бакIлъулеб буго. ТIадегIанав Аллагьасул изнуялда данде 
яхъуней гIaданги дун гуро. Дида лъала дуе Гавхар йокьу-
леблъи. Гьалщинал соназ духъ ялагьарай гIaдaн  йокьичIого 
хутIизе дуе рес гьечIолъи. Кинаб хIукму дуца къотIаниги, 
дун гьелда рази йиго. Дуе бокьараб диеги бокьизе буго. 

ГIали, жиндирго хъахIлъулеб бетIералда кверги лъун, 
чIужуялъухъ бадиве валагьана. ГIалида ракIалде бачIана 
XIaлиматгун араб заман, гьелъул адаб, урхъи сунареб рекIел 
бухьен, ричуларел квараз бухьарабгIанги жинда аскIоса 
инчIеб XIaлиматил недегьлъи. Угьунги биччан, гьес абу-
на:  -Дир хирияй лъади, абула гIишкъуялъ гIадамазе талихI 
кьолилан, рокьиялъ гIадамал цоцазда ричIчIулареллъун гьа-
рулин, хиралъиялъ къуватги кьолин, Дун дуе унго-унголъун 
вокьулев вукIинчIевани, дуда кIвелароан гьеб бахIарчияб 
рагIи абизе. Дида киданиги ракIалде ккечIо ва ккезеги гьечIо 
мунги тун ине. Амма Гавхар гьечIогоги дида чIезе кIвезехъин 
гьечIо. 

- Дида лъан букIана дуца гьедин абулеблъи, ГIали. 
- АбичIого щибилеб, дуе битIараб бицине кколелъул. Гав-

харидехун бугеб дир бербалагьи, я мун херлъун йихьун, я 
дунго бахIарлъун вугилан ккун, лъугьараб гуро. Гавхар дун 
гурони вокьиларилан чIеялъ ккана гьеб. Бусурманчи дун 
вукIинчIевани, кIиабилей чIужу ячинчIого, чара бухIиги 
хIехьон чIезеги бегьилаан. 

Щиб кканиги ГIалица жийги лъималги рехун толареблъи 
ХIалиматида лъалеб букIана. Лъималаздехун гьев цIакъго 
вухьарав вугеблъиги, гьесул хинлъи тIагIунареблъиги. Гьел-
да ракIалде щвана мунагьал чураяв ГIалил инсул рагIабиги: 
«Дида лъала, дир яс, мун аскIой йигебгIан мехалъ, дир вас 
гьаб дунялалда вилизе гьечIеблъи- ян. ГIалигун данделъа-
раб къоялдасаго ХIалиматица хIисаб гьабулаан, цо щибгIаги 
жо ГIалил гIумруялдаса жинда бичIчIичIого хутIани, гIайиб 
жиндирго бугилан. УргъичIого росас рехараб рагIигицин 
гьелда кколаан жиндирго гIайибалдалъун ккараб бугин. 

ХIалиматида лъикI лъалаан ГIали кьучIав чи вукIин, 
гьалдаса балъго гьес щибниги гьабизе гьечIеблъи. Гавха-
риде ГIалил рекIел цIай бижун букIин бихьидал, ХIалимат 
разилъана гьей ячине. Мадугьаллъиги гIагарлъиги цIакъ 
хIикмалъун хутIун рукIана, ГIалица чIужу ячаниги, ГIалилги 
ХIалиматилги цоцадехун гьуинлъи дагьлъичIолъиялда, гье-
зул ракIхвей лъугьинчIолъиялда, бугебго xIaлалъ гьезул хъи-
зан хутIиялда. Гьединай гIакъилай гIаданалъ, гIенеккунги 
чIун, росасул ригьин хIехьеладахаян гаргадулелги рукIана 
росулъ гIадамал. 

Гавхарие ГIали вукIана рогьеллъунги, рагьараб тIегь­
лъунги, тIогьодаса буссунареб гъветIлъунги, кинабго гIум­
руялъулго рохеллъунги. ЦIакъ къанагIат гурони ракьалде що-
лареб рокьи букIана гьалъул рекIелъе щун. Гьелда киданиги 
ракIалде бачIунеб пикру букIинчIо цоги чи вокьизе бегьулеб 
жойинги. Дару щолареб унти букIана гьалъухъе щун. Гьеб 
унтуда цIарги рокьи букIана. ГIали къотIносан унев вихьани, 
гьей гьесда хадуй ялагьун хутIулаан. 

Йихьизеги Гавхар йикIана борхатабги гуреб, гургинабги 
гуреб черхалъул, чIегIерал беразул, бецIсурмияб расалъул яс. 
Бадире ралагьани, гьелъул ракIги бихьулеб бугилан кколаан, 
Тамашаго хIеренаб букIана гьелъул балагьиги. ГIеретIги цIун 
тIасан лъим чвахулеб гIадин гьелъул бадисан гIишкъу чваху-
леб бугилан кколаан. ЦохIо ГIалиде бугеб рокьуца йикIана 
гьей чIаголъун. Гьеб кIудияб рокьи гьитIинаб рекIелъ бахчизе 
къуватги гIолеб букIинчIо гьелъул. Гьаракьги букIана гьелъул 
лъимадул гIадаб хIайранаб. Дагьай кIкIубай йигониги, ракIалъ 
гвангъизаюрай йикIана гьей. Гьелъ инкар гьабидал чанги ва-
сал, росулъа къватIире унги чIана. Гьезул яцалгин улбул Гав-
харида ццин бахъун рукIунаан. Щай жиндирго талихIалдаса 

инкар гьабулеб, щиб камурал рукIун гьелъ нахъчIвазе кколел 
гIолохъаби, цоявгIаги тIaca вищичIогойин гIайиб гьабулаан. 
Гьелъул ракIалда ГIали вукIин лъайдал, нахъасан кIалъанги 
толароан гьез. Лъималазул рукъги цIурав, жиндасаго соназги 
кIудияв чи вокьизе ккани, гIадаллъи бихьуларищан абулаан. 
ГIагарал руччабиги бицарулаан. Дозул хъизаналда гьоркьое 
лъугьине щай мун нечоларей абун. Гьев чияр вукIин кин дуда 
бихьуларебин ячIунаан гьалъул рекIелайцин. 

Гавхарица гьезда абулаан, жиндир ракI кинго мукIурлъулеб 
гьечIин гьев чияр вугин абизе, яги гьелъ гьезие, махсарадего 
гIадин рикIкIунаан халкъияб кочIол мухъал:

         ГIолохъанчи  лъикIав вукIин лъаниги, 
         Лъималазул дада дие хирияв, 
         Досул лъади йикIин лъалеб дидаги, 
        Лъадиялъул росин дие вокьулев.
Гьесулгун балагьи дандчIвани, ургьиб ракI хIасраталъул 

цIолеб букIана. ГIалица ячиндал, тIегь гIадин, рагьун ячIана 
циндаго. Цо батIияб гIанчIлъиги кьуна гьелъие рокьул 
талихIалъ. Гьелъул бищунго талихIаб заман букIана гьесда 
аскIоб балеб мех. Хьвадулей гьечIин, йоржуней йигин абула-
ан гьелда хадур ралагьун ругел гIадамаца. 

Унеб букIана заман. Цо къоялъ XIaлиматида йихьана данде 
ячIуней Гавхар. Амма ХIалимат йихьарайго, хехго гьелдаса 
яхчулей гIадин, гьей цееса тIaгIана. Щай гьай гьадигIaн ди-
даса хIинкъарайин ХIалимат хадуй ялагьун хутIана. ЛъикIго 
хал гьабидал, ХIалиматида бихьана Гавхарида гIатIидаб гур-
деги, бичIчIана гьей лъимаде йикIинги. ХIалимат йигелъуй-
го яхъун чIун хутIана. ГIалие цоги лъимер гьабизехъин бу-
геблъи бичIчIидал, гьай хиса-басун лъуна. РакIалде щвана, 
лъимал гIисинал ругеб мехалда, ГIалие гьел хириял рукIараб 
куц, гьелгун гьев васандулев вукIарав куц, гугарулаго жив-
го къезе гьавунин гьес лъимал рохизарулел рукIараб куц. 
ХIакъикъаталдаги, инабулаан гьес лъималгун цIакъ гIемер 
заман. Живго ГIалиги лъимер вугинцин кколаан гьелда гье-
зухъ ялагьун. Гьанже цоги лъимер гьабидал, дирал кIочена 
гурищ ГIалидаян ургъаликь ккана. Жинда гьеб хIехьезе 
кIоларин ракIалъ къотIана. Рокъое щварайго ХIалиматица 
ГIалида абуна, жий лъималги рачун, нахъе ине йигин. Жинца 
гьарурал лъимал дуе гIун рукIун гьечIеблъи гьанже гурони 
лъачIин. 

ТалихIай Гавхар, гьимиялъул цIун гьумергун, гъотIода 
аскIой гIодойги чIун, лъимаде ретIел-кун бухъа-шушулей 
йикIана. РакIалдаго гьечIого цеве эхетун ГIали ватидал, гьей 
тIуркIун тIаде яхъана. Гьелда кодоб букIараб гIорто-кун 
гIодобе бортун ана. 

- Щиб ккараб? - ан гьикъана гьелъ хIинкъун, ГIалил рахIат 
хварал беразухъги ялагьун. 

- ЧIужу нахъе инехъин йиго. 
- Щай, ГIали гьей нахъе уней? Щиб ккараб? 
- Дуца лъимер гьабулеб бугелъул нахъе инин абуна гьелъ. 
ГIемераб мехалъ, щибго абизе кIвечIого, Гавхар ургьиб 

бугеб лъимер цIунизе гIадин жиндирго чехьалда кверал тIад 
лъун яхъун чIун хутIун  йикIана. 

-ГIали, дир лъимерги дунги рихьунгутIизе дун росу тун 
ина. 

- Лъида рихьунгутIизе? Дидагийищ? Гьев Гавхарил бадиве 
валагьун чIана. Гавхарица къваридго хIухьел угьана. 

- Нужеде балагь дир лъимералъ бачунеб бугелъул... 
- Кинаб балагь? 
- Нуж ратIалъиялъул балагьха, ГIали. Дие бокьун гьечIо 

ХIалиматие квешлъи. Дун къварилъулеб цониги рагIи абичIо 
гьелъ дида. Дун ячинеги разилъана гьей. 

-Дида мунгун ватIалъизе кIоларо, Гавхар.
-ХIалиматги нахъе ун, дур лъималги бесдаллъун щвараб 

талихI дир яхIалъ къабул гьабуларо. Дунго ине лъикI буго. 
- ЮцIцIа! ТIокIаб дида гьедин абулеб paгIyгe дуца!- ян гьа-

ракь борхун кIалъана ГIали. 
- Дир лъимер... Дир лъимер ... Гьелъ нуж ратIа гьарулел ра-

тани, дица гьеб бахъизе бокьун бихьула нужее. 
ГIали гIенеккун чIана. «Щай гьав гIенеккун чIарав? Гье-

бищ гьазда цохIо батараб нух? Дир лъимер чIвайищ гьал 
рорчIунеб нух?» - абун ххенезе лъугьана Гавхарил пикру. 

РакI бихъун унеб бугин кколеб букIана гьелда. Гьеб мину-
талъ гьелда, жиндаса талихI къарав чи ракьалдаго гьечIин, 
ккана. Гьелъул бадиса гирун бачIана магIy. Цо параялъ рокъое 
жание тIурун ана. Нахъасан рахан нуцIагун чIана. 

ГIалица нуцIа рагьеян кигIан абуниги, гьелъ нуцIа рагьичIо. 
-Дица метерго тIубала кинабго. Аллагьасе гIоло, гьан­

жегIаги нахъе а! ИнчIони, дурго ракI бухIила... 
Гавхарица, кигIан ГIали кIалъаниги, тIокIаб жаваб кьечIо. 

Гьевги нахъе ине ккана. Унелъул, доб жив тIаде щведал, щиб-
дай Гавхарихъа бортун букIарабин гьес кодобе босана гьелъ 
букъа-къотIулеб  букIараб жо. Гьесда бичIчIана гьитIинаб 
лъимадуе хIадурулеб букIараб ретIел гьеб букIин. ГIалил 
ракI данде къан унеб букIана. Гьес гьеб ретIел Гавхар гIодой 
чIун йикIараб бакIида лъуна. ГьадигIан квешаб хIал дир ки-
даниги букIинчIин пикруги гьабун, нахъе ана гьев. Гавха-
рида чIун букIараб къоялъул бицун бажариларо. БитIахъе 
гьоболъун ххенолеб букIана бетIер. Цоялдасан тIаде цоял 
кIанцIулел рукIана пикраби. Суалазул цIун букIана керен. 
Цониги суалалъе жаваб щолеб букIинчIо. Жавабги букIана 
гьалда тIубазеги кIолареб, кIвечIого ресги гьечIеб. Кин телев 
гьалъ ГIали, рухIалдасаги хиралъун ккарав гьудул? Кин кьал 
ахIилеб гьалъ XIaлиматилгун? Гьелъул рекIел гIатIилъиялъ 
гуребани, ГIали гьалда къотIносан унев гурони вихьизе рес 
букIинчIо. Нусго хIукму къотIана гьалъ. Амма... БухIулеб 
букIана гьалъул керен. Рогьунеб букIана бакIаб сордо. Рогьа-
лил как ахIидал, бичIчIана гьалда жий кьижичIолъи, макьуги 
щвечIолъи. Яхъун какиеги чурун, рогьалил как бана Гавхари-
ца. Какда хадуб, цере квералги ккун, рекIее сабруги гьарана 

БетIергьанасда. НуцIаги къан, къватIие лъугьана Гавхар... 
... Кьижарай лъабайго ясалде тIадеги ялагьун, ХIалимат 

рос рокъове вачIинегIан чIун йикIана. ГIали цIакъ кватIун 
вуссана рокъове. Гьев щведал, ялагьун хутIана ХIалимат. 
Гьелда гьев киданиги гьадинаб хIалалда вихьун вукIинчIо. 
Мехтиялъ гьев хIалица вахъун чIун вукIана. «Гьадинав 
эмен вихьизегIан лъималгIаги кьижун рукIин лъикI», - абун 
ккана гьалда ракIалда. Лъадуда тIоцере рихьулел рукIана 
гьесул гьурмада гьадин гIемерлъунги чIахIалъунги ругел 
рукIкIалаби. 

«Цо къоялда жаниб кин чи гьадин хисун кколев?» - ан 
йикIана гьай хIикмалъун. ХIалимат росасе кумекалъе йорта-
на. Хьитал рахъизецин течIо ГIалица. 

-Дуе щиб ккараб, ГIали?  
-Щибго ккечIо. Щиб ккезе букIараб? Мун парахатго кьи-

жизе бегьула, дур мурад тIубана... Жинцаго хьиталги рахъун, 
гьев диваналде вортун ана. Щиб гьабизехъиндай гьанже 
ГIали вугевин, рекIее парахалъи гьечIого йикIана ХIалимат. 
Хадуб, радал ккараб хабарги ракIалде щун, гьелъ росасда 
гъикъана: 

- ГIали, щиб бицунев мун, кинаб мурад? 
-Метер Гавхар больницаялде уней йиго лъимер бахъизе, 

дуцаги гьелъул талихIалъе нуцIа къачIелъул, гьелъги дуе 
квалквал гьабизехъин гьечIо. Гьанже дун те, дидасаго ракI 
буссун буго дир. ГIали довехун вуссун вегана... 

ХIатIида гъоркьа ракь батIалъулеб бугин ккана 
ХIалиматида. ГIатIилъуде щведал гIодой биччан унеб гIop 
гIадаб гIумру рахъ-рахъалде гьелчолеб бугин ккана. Рокъоб 
букIараб цоцада ричIчIиги xIypматги тIун унеб кварлъун би-
хьана гьалда. Диваналда вегухъе росги тун, гIодоб тIамураб 
тIансаялда кIусун хутIана гьай. «Дун нахъе инин абидал, ни-
жер хъизан цIунизелъун, Гавхарица жиндирго талихIаб эбел-
лъиялдаса инкар гьабулеб буго. Дица гьабулеб щиб?» - пикра-
баз гьалаг гьабулеб букIана гьалъул бетIер. 

Пикрабаца ккун йикIарай ХIалимат рогьел рештIунелъул 
кьижун ккана. Гьелда макьилъ бихьана гьитIинаб яси­
кIогIанасеб лъимер буго гьимулеб, гьалде квералги ритIун. 
Хадубго гIасиял нусаца гьеб къотI-къотIун балеб букIана. 
Хвасар гьабе гьеб лъимерин ахIдезе рухI гIоларого жийгоги. 
Гьелда сверухъ буго лъугьунеб бидул xIop. ХIориниса на-
хъе лъутизеги къуват гIоларого, гали тIамизе хIал гьечIого 
йиго гьай. ХIалимат тIуркIун йорчIана. ХIинкъиялъ соролеб, 
гIетIулъ бецIцIулеб батана гьалъул черх, къаркъала. Макьилъ 
ятигIаги талихIин ахIун биччана ХIалиматица. Диваналда 
кьижахъе вугев ГIалицин гьалда гьеб лахIзаталъ вихьичIо. 
«Аллагь, мун тIаса лъугьа! Аллагь, мун тIаса лъугьа!» - ба-
чунаго рокъоса къватIий уна гьай. Йиххарай ХIалимат Гав-
харихъе йортана, амма гьелъул рукъалда кIулал ран ратана. 
Мадугьалалъ гьалде ахIана Гавхар рогьалилъго автобусалда 
уней йихьанин. 

ХIалиматил ракI дагьабги хехлъана. Росу рагIалде ун, цебе 
ккараб машинаялдеги яхун, райцентралде йилълъана. Гьелъ 
шоферасда гьарана, бегьулеб батани, жий хехго больницаял-
де щвезаейин. Гавхар, иргаги ккун, врачалъухъе ине халатаб 
коридоралда бугеб гIодочIелалда йикIана. Абортал гьарулеб 
кабинеталдаса рачIун, рухI тIагIарал руччаби цо-цоккун 
аскIоб бугеб палатаялда регизе унел рукIана. Гавхариде ирга 
щведал, гьей, гьаругьин галаби тIамулаго, кабинеталде уней 
йикIана. Амма «Щай дун нухдаго хвечIей?» абураб пикруялъ 
гьелъул берал магIил цIолел рукIана. Жание щведалги, сва-
кан йигей тохтуралъ, гьалде берцин борхичIо, бакIиде квер 
битIана. Цинги гьалъие суалал кьуна, Гавхарица соролаго 
черхгун, жавабал кьолел рукIана. Амма ракIалъ гьарулеб 
букIана цого жо: «Я Аллагь, дирги рухI босе дир лъимергун 
цадахъ!». Мун креслоялде яхине бегьулин абуна тохтуралъ,  
квердаххелал холаго. 

Гьанже Гавхарил бераздаса канлъи босун ана. Гьей 
йигелъуйго чIун хутIана. «КIоларо дида лъимер чIвазе!» - 
абураб пикру букIана гьалъул ботIролъ. Амма кIоларо кIал 
рагьизецин. 

-Дихъ балагьун гIемерал руго, дир заман чIваге, - ян кIа­
лъана тохтур. Больницаялде щведал, ХIалимат болъодухъа 
тIадецин екерун ана. Гьелда бихьана лъимер бахъизе врача-
зухъе унел руччабазул бугеб кIудияб  читIирги. 

«Чан лъимерха жакъа гьаниб чIвазе бугеб?» - абураб су-
алги бачIана гьелъул рекIелъ. «Нужер вахIшилъи!» - абун 
ахIизеги бокьун букIана гьелъие, амма гьей peгIyларо. Гьел 
руччабазулъ Гавхар йихьичIелъул, лъидаго гьикъичIого, ра-
гьула гьелъ тохтуралъул кабинеталъул нуцIа. Гьелда йихьу-
ла, бералги магIил цIун, тохтуралда цее яхъун чIун хутIарай 
Гавхар. 

-Гьей те, абун гьаракь борчIана XIaлиматил. Гавхарги 
ХIалиматги лахIзаталда цоцахъ ралагьун хутIана. Цин-
ги кIиялго гIодулаго цоцалъ хурхана. Гъеж ккун, Гавхарги 
ячун, ХIалимат гIедегIун нахъе уна. Гавхар ячанин лъукъун 
букIараб ракI, жинца лъимер хвасар гьабунан абураб пик-
руялъ, кидаго унтичIеб гIадин, сахлъун батилин ккелаан 
ХIалиматил гьурмада рещтIараб рохалил нур бихьарав чияс-
да.

ГIалида рихьана кIияйго гьесул лъади ХIалиматги Гавхар-
ги - цадахъ рачIунел. АскIове щведал гьев кIиязулго бадиве 
валагьана. Гьезул беразулъ гьесда бихьана тIаде бачIунеб 
букIараб балагь гьай кIиялъго нахъ чIван букIин. ХIалиматил 
иман бугеб ракI, щиб кканиги, хъачIлъизе рес гьечIеблъиги 
бичIчIана ГIалида. ГIали, ХIалиматихъ хIикматго валагьун, 
гьелда баизегIан хIал батун, вугеб бакI лъаларедухъ лъугьун 
вихьидал, разилъарай Гавхарги, щибго абичIого нахъе уней 
йикIана. 

-Мун кие, кIудияздаги гьикъичIого?!-ян ахIана ХIалима­
тица. Гавхар, бетIерги гIодобе къулун, гьел кIиялго жиндаса 
кIудиял рукIин гьанже бичIчIараб гIадин, гьимулаго гьезда 
аскIоегIан  ячIана. 

-Гьалеха, магIарулаз битIараб абулеб букIун буго, кIиго 
чIужу йигев чи вакъун  хутIулин, диеги жакъа цонигиялъ 
квен кьечIо! - ян велъана ГIали. 

-Дуе квен щай, нагагь Гавхарица вас гьавуни, нижеца гьес-
да дагьаб хисизе гьабун, дур цIар лъезе буго! 

-Кин хисизабун? - ан рахIатхун гьикъана ГIалица. 
-ГIалибег абунха, - ян елъана XIaлимат. 
-АллагьасхIа, йокьула дие ГIалидасаги ХIалимат! - абун 

ахIана Гавхарицаги. 

КIиго  лъади   Сабигат МухIамадова



Нилъер районалъул гIолилазул 
бергьенлъабазул хIакъалъулъ  ра­
гIарабго, умумузул ирсалъе  мус­
тахIикъаб гIел гIун бачIунеб бу­
кIиналъул рохалил ва чIухIиялъул 
асар рещтIуна рекIелъ. Гьединазда 
гъорлъ вуго Кироваулалда гIумру 
гьабулев Силдиса МухIамадрасул 
ГIабдурахIмановги. Гьев чанги бер-
гьана батIи-батIиял къецазда.

Дагьаб цебеги Гъизляралда  Рос-
сиялъул спорталъул мастер ГIабдула 
ХIизбулаев ракIалде щвеялъе эрке-
наб гугариялъул рахъалъ тIобитIараб 
республикаялъулаб турниралда гIа­
хьаллъарав МухIамадрасул ГIаб­

дурахIмановасе 41 кг. цIайиялда щвана тIоцебесеб бакI. 
Баркула гьесда бергьенлъи, гьарула хадубккунги икъбал.

  Эркенаб гугари

 Футбол

Цумадинская футбольная лига- 2022

Результаты 6 тура (18 июня)

Турнирная таблица

Расписание 7 тура( 25 июня)

12 июня завершился сезон любительской футбольной лиги-вторая лига Дагестана. В 
лиге участвуют  две команды  нашего района -«Гаквари» и «Хуштада».

Победителем сезона стала  команда  «Хуштада».  Президентом команды «Хуштада» яв-
ляется  Абубакар Абубакаров, тренером- Салих Омаров.

 Команда «Гаквари» заняла 11 место  в турнирной таблице.

Общее руководство проведением турнира 
осуществляет оргкомитет МР «Цумадинский 
район». Непосредственное проведение турнира 
возлагается на главную судейскую коллегию, ут-
вержденной федерацией спортивной борьбы РД. 
Главный судья турнира Магомедрасул Гадисов. 
Главный секретарь Абдулхамид Казанбиев.

     Сроки и место проведения
Турнир проводится в с. Агвали Цумадинско-

го района Республики Дагестан                         с 15 
по 17 июля в весовых категориях: 57 кг,61 кг,65 
кг,70 кг,74 кг, 79 кг,86 кг,92 кг,97 кг,125 кг (До-
пуск 2 кг.).    

   Программа соревнований
 Мандат и жеребьёвка во всех весовых кате-

гориях  15 июля 2022г. в18:00ч. 
1-й день:                                                                                                                                                         
 Взвешивание в  весовых категориях: 57кг, 65 

кг, 74 кг, 86кг,  97кг. - 16 июля с 8:00ч. до 8:30ч. 
Начало соревнований в  весовых категорий: 

57 кг, 65 кг, 74 кг, 86кг, 97кг. 16 июля,  11:00ч.  
Финалы с 18:00 ч.                                                                                                      

- Церемония открытия турнира 16 июля 2022 
года в 14:00 ч.                  

2-й день:                                                                                                                                             
Взвешивание в весовых категориях: 61 кг, 70 

кг, 79кг, 92 кг, 125 кг. – 17 июля с 8:00ч. до 8:30ч.                                                                                                                                        
Начало соревнований в весовых категорий: 

61 кг, 70 кг, 79кг, 92 кг, I25 кг.   17 июля  11:00ч. 
Финалы с 18:00 ч.                

Условия проведения турнира
Соревнования проводятся по действующим 

правилам UWW.  Для участия в турнире каждый 
участник предъявляет паспорт, ИНН Представи-
тели команд в мандатную комиссию представля-
ют именую заявку, с указанием ИНН на каждого 
участника, заверенную медицинским учреждени-
ем. Без соответствующих документов команды не 

допускаются к участию в соревнованиях. К уча-
стию в соревнованиях допускаются спортсмены, 
имеющие спортивную подготовку не ниже КМС. 
Спортсмены, занявшие 1 места на турнире, вы-
полняют норматив «Мастер спорта России».

Условия финансирования
Все расходы, связанные с проведением и ор-

ганизацией турнира, в том числе питание и разме-
щение спортсменов и судей несет администрация 
муниципального района  «Цумадинский район». 
Расходы, связанные с проездом в оба конца, не-
сут командирующие организации.

                 Награждения
Участники, занявшие первые, вторые и тре-

тье места во всех весовых категориях награжда-
ются медалями, грамотами и денежными приза-
ми: 

1 место - 15 000 (пятнадцать тысяч) рублей.
2 место - 10 000 (десять тысяч) рублей.
3 места – по 5 000 (пять тысяч) рублей. 
                    Заявки
Предварительные онлайн заявки на участие 

в соревнованиях при получении вызова подают-
ся    (до 13 июля).   Контактный телефон 8 928 
5724598, электронная почта- tsumada-sport@mail.
ru  (до 13 июля). 

                   Примечание                                                                                                                                 
Данное положение является официальным 

приглашением на турнир. 
От вашей организации допускается строго 

один состав. 
Состав команды не более 10 участников, 1 

тренера и 1 представителя.    

Отдел спорта, молодежной политики и 
туризма  администрации МР «Цумадинский 
район»                                                                                      

Контактный телефон: 89640043230

Положение
О проведении Всероссийского (мастерского) турнира по вольной борьбе памяти 

Героя Советского Союза Кади Абакаровича Абакарова 15-17 июля 2022г. в с. Агвали

Утерянное свидетельство об основном об-
щем образовании 05-ББ №0035205, выданное 
25.06.2007г. МКОУ «РВСОШ»   Цумадинского 
района на имя Ибрагимовой Патимат Ибрагимов-
ны, считать недействительным.

Утерянное свидетельство об основном 
общем образовании Б №3303647, выданное 
25.06.2003г. Агвалинской средней школой   на 
имя Алавдиновой Нуцалай Магомедовны, счи-
тать недействительным.

Гъизляралдаги бергьана

     Победители   любительской лиги


